
Gujarat ATS-i temesepba mozü
shibelener Salim Dola puogo

US-i Israel nem teyari sen $4
billion agütsüba anentsü: Trump

Minister Kenye-i electrical & electronics manufacturers ayongzük

Kohima, November 3, 2026
(TYO): Northeast nung aser
talisa Nagaland nung electrical
aser electronics manufacturers
arua mapa inyaktsü ayongzüker
ta Power Minister K G Kenye-i
ashi.

Indian Electrical and
Electronics Manufacturers'
Association (IEEMA)-i Kohima
nung ELECRAMA 2027 preview
programme nung jembidang
Kenye-i iba tayongzükba agütsü.

State sorkari mapa
magütsüteter aser iba jagi
shishilembartem arua mapa
inyaktsü maongka
adokdaktsünür ta pai ashi.

Nagaland nung zünger mapa
manguba lanur jenti lir aser state
sorkar senotsü aika sorkar itasen
aser taa nung endoker, iba jagi
terenlok wadang balala asoshi
senotsü agi meperir ta Kenye-isa
ashi.

"Business houses arua teyari
agütsütsü mapang ka tongogo"
ta pai shisem.

Nagaland nung industries
amenoktsü atema tayongzükba
balala ajuruba meteta lir aser iba
atema sorkari investment atema
lenmang tesademba akümtsü
inyaker aser manufacturers den

akokba tashi yariteptsü ta
Minister Kenye-i ashi.

IEEMA-i eastern region dak
alia inyaktsüla aser Northeast
nung lenmangtem bushitsüla.
Ano regional connectivity
tajungba akümba aser India'er Act
East policy ajanga nenoki
kidanger linüktem nunga
maongkatem agitsüla ta pai
ayongzük.

Anogoshi libaliro nung
electricity aser electronics kanga
nüngdaka kümogo aser
rongsenketzüng renlokba aser
technology ainba nung iba
wadang kanga tongtipang lir ta
Kenye-isa ashi.

"Manufacturers-i Nagaland
aser tanga northeast state tem
nung production, assembly aser
repair facilities amenoktsü
ayongzüker. Iba ajanga mapa
manguba khuret koktettsü aser
industrial development
ajungkettsü" ta Department of
Power Principal Secretary K D
Vizo-i ashi.

Northeastern region nung
manufacturing tsütsü tangar
memenep lir anungji industry
lennirtemi full-fledged
manufacturing units amenoktsü
tasak süra semi-knocked-down

assembly facilities danga
amenoktsü lenmang
bushiteptsüla ta Vizo-i ayongzük.

Nagaland nung hydropower,
solar energy, transmission lines,
substations, battery storage
systems aser distribution
infrastructure amala maparen
inyaktsü maongkatem lir ta paisa
ashi.

February 20 nungi 24 tashi
India Expo Mart, Greater Noida
nung IEEMA indang electrical
industry exhibition ELECRAMA
2027 alitsüba jakdang iba sentong
ayonga agiogo.

"Industry-i 17 buba
ELECRAMA kanga pelaa
agizüker aser tang mezüng atema
ajunga booked süogo" ta IEEMA
Vice Chairman, Eastern Region,
Arjun Dev-i ashi.

Iba exhibition nung exhibitors
1,100 tema shilem agitsü aser
nisung lakh pungu shi arutsü
imlar. Iba exhibition ajanga
25,000 business-to-business
meetings amenba den
international buyers aser country
pavilions alitsü ta Dev-isa ashi.

IEEMA ya 1948 nung tentetba
liasü aser India nung electrical &
industrial electronics equipment
yanglur telok tongtiba lir.

Dimapur, November 3, 2026
(TYO): Imkongliba Memorial
District Hospital (IMDH),
Mokokchung nung Child
Immunization and Medication
inyaktsü atema anogo asemnü
mokdang lapoktsüogo.

Iba osang ya Ao Senden-i All
Ward Union Mokokchung Town
(AWUMT), Watsü Mungdang,
Ao Kaketshir Mungdang (AKM)
aser Ao Lanur Telungjem (ALT)
pur Aor Kilem nung senden ka
amendang lemtetba lir.

Iba senden nung November

5 nungi 7, 2026 tashi Child
Immunization and Medication
atema Chief Medical officer
Office Mokokchung shibangja
aliba lapoktsütsü ta telemtetba
agia liasü.

Parnokisa November 13,
2026 tashi nung Detachment aser
Joining Reports maparen ajak
renemtsü metetdaktsüogo.
November 16, 2026 nü
Mokokchung Town nung public
rally ka agiba sülen lungkak aitba
ulushitsü ta Ao Senden-i anir
telok pezüi metetdaktsüogo.

Anogo asemnü atema CMO office, Mkg lapoktsür

Dimapur, November 3, 2026
(TYO): Nagaland Pradesh
Congress Committee (NPCC)-i
"Vote Bachao, Desh Bachao"
campaign kübok Mon District
nung senden ka ayonga menogo.

Iba senden nung AICC
Observer Puran Chand Padhi,
NPCC Working President Apok
Jamir aser Mon District nung
District Congress Committee
(DCC) züngsem ajak aden.

Senden nung electoral rolls
indang Special Intensive Revision
(SIR) aser Mon district nung iba
mapa inyakba indang benoka
jembi.

AICC Observer Puran Chand
Padhi-i o jembidang "Vote Chori"
indang nenshia ashi aser Special
Intensive Revision (SIR) ajanga
chichiba voter tenüngtem
electoral rolls nungi agientsü

akok ta lemsatep.
Chief Election Commissioner

Gyanesh Kumar-i chichiba voter
tenüngtem agiba maparen
ketdangsüa inyaker ta paisa tai
tongloktsü.

Congress züngsemtemi
constituency-level nung electoral
rolls jungjunga reprangtsüla aser
tim masüba agi voter tenüngtem
agienba jangjatsüla. Senso shia
indang vote kümzüka ayuba
ajanga democracy kümzüka ayur
aser iba jagi "Vote Bachao, Desh
Bachao" osang ayimoktsür ta
Padhi-isa metetdaktsü.

"Asenoki SIR maparen
jungjunga reprangtsüla
kechiyong "Vote Chori" aser
"Ghati Chor" indang
tebilemtsütem lir. Linük nung
votes 14% shi agienogo anungji
chichiba voter tem tenüng

Guwahati, November 3, 2026
(Agencies): Central Bureau of
Investigation (CBI) nem
Sivasagar, Charaideo aser Upper
Assam kübok tanga tesemtem
nung tzümetsüng atalokba
bushisüngdang asütsü Assam
Cabinet-i mepishitsü lemtetogo ta
Chief Minister Himanta Biswa
Sarma-i ashi.

State sorkari anogo 10
tsüngda Centre dangi iba atema
shidi zülutsü. Ajisüaka Centre
aser CBI-i dang bushisüngdang
asütsü lemtet agitsü ta CM
Sarma-i ashi.

Tzümetsüng timtem
anepaluba maparen nung
ashishitepba aser Raijor Dal
tanishir & Sivasagar MLA Akhil
Gogoi-i mapang telatet makai
lungkak aitba mapang ka Assam
CM-i iba osang metetdaktsüogo.

Akhil Gogoi-i October 2 nü
Gandhi Jayanti den külemi
satyagraha ka tenzükogo. Pai
tzümetsüng agi kongshibia

kibongtem nem relief aser
compensation teperi agütsütsü
akhanger.

Assam minister ana- Pijush
Hazarika aser Keshab Mahanta
nati Gogoi lungkak aitba tesem
semdangba sülen October 15 nü
lungkak aitba anenogo.

MLA Gogoi-i tzümetsüng agi
kongshiba kibong lakh 2 tema nem
compensation ajunga agütsütsü
akhanger. Sorkari kibong 55,000
shi dang asadangtetba atema paisa
ashishiteper.

Centre-i Assam nem Rs 1,200
crore agütsütsü sangdongba
atema Gogoi-isa ashishir. State
sorkari Centre tsüngdang
tzümetsüng lendong indang
osang tejangja magütsü ta paisa
aitsür.

Ano, Oil and Natural Gas
Corporation (ONGC)-i Rs 20
crore agütsü saka iba senji Chief
Minister's Relief Fund nungi
magütsü ta Akhil Gogoi-isa tai
tongloktsür.

magiendaktsütsü atema asenoki
tenük yoktsüla" ta NPCC
Working President Apok Jamir-
ia ashi.

Mon district nung SIR
exercise ya tanga district tem
dang nungi balaka inyaker
anungji asenoki Nagaland
ajungalen iba mapa inyakba
nung tenük yoktsüla aser voter
tenüng agienba jangjatsüla ta pai
ashi.

Congress züngsem ajaki
electoral rolls jungjunga
reprangtsüla aser November 20,
2026 matongdang tim mesüi
tenüng agienba lira bangdakpur
nem osang agütsütsüla. Iba ama
mapang ka nung party züngsem
ajak longjema alitsüla, tashi
angatsüla aser tenangzükba
agiba ama inyaktsüla ta Apok-
isa ayongzük.

Imphal, November 3, 2026
(Agencies): Committee on
Tribal Unity's (COTU)-i Manipur
Deputy Chief Minister Losii
Dikho mapa nungi anentsü
akhangba magizüker ta United
Naga Council (UNC)-i
Mongulbarnü metetdaktsüogo.

Kuki telungpur teloktemi
Tazeikaphun nung Naga yimtsüng
ka amak aser Kuki Inpi Manipur-
i iba tatalokba otsü tiyazü purateta
jembir ta UNC-isa ashi.

UNC-i kin mereprangi nisung
tepsetba ajak aitsür saka tiyazü
aser osang tai prokshiba anema
noktaker ta metetdaktsüogo.

COTU-i Dikho anentsütsü
akhangba ya kuli kecha mali aser
yimtenren tsütsü shir inyakba

mapa ka lir. Dikho ya kin balala
nung public welfare atema
inyakba lennir ka aser pai Manipur
nung yimjung bener arutsü atema
inyaker ta UNC-isa ashi.

Dikho ya Deputy Chief
Minister Nemcha Kipgen den
kasa mezüngshitsüla. Nemcha ya
KNF-P tanishir Semtinthang
Kipgen (Thangboi) kinungtsü lir
aser iba telok yagi Leilon Vaiphei
nung Naga nunger trok tepset ta
UNC-isa metetdaktsü.

Dikho densema Naga lennirtemi
Nemcha Kipgen dang mapa nungi
anentsü mesüra la kinungbo'er
telok dang Naga nunger den raraba
aser tepsetba anentsü takhangba
agütsüogo aser iba ya kanga tim
ta UNC-isa ashi.

AICC Observer-i Mon nung SIR maparen reprangshim

COTU-i Dy. CM Dikho anentsü akhangba aitsür

Upper Assam tzümetsüng CBI nem
bushisüngdang asütsü mepishitsü

Dimapur, November 3, 2026
(TYO): November 4 nungi
December 2, 2026 tashi Asetkong-
Tsusangra lenmang nung
Longpong apu yanglushiba ajanga
gari tulutem senzüba noktanger ta
Mokokchung DC-i sangdong ka
nung metetdaktsüogo.

Iba lenmang nung 8 (eight)
MT (Metric Tonnes) touzük
tema gari tulutem
mesenzüdaktsütsü. Maneni,
November 4 nungi 17, 2026 tashi
iba lenmang nung gari tilatem
senzüba noktanger ta
Mokokchung DC-isa ashi.

Asetkong-Tsusangra lenmang shibanger

Kohima, Yimpoksüi/Nov. 03
(TYO): Department of Food
Processing ajanga Pradhan
Mantri Formalisation of Micro
Food Processing Enterprises
(PMFME) Scheme kübok
ayongzükba 4 buba Nagaland
Food Connect tanü Old NST,
Kohima nung tenzükogo.

Anogo ana sentong ya
November 3 & 4 alitsü, koba
food processing entrepreneurs,
self-help groups (SHGs) aser
exhibitors nem pei products
sayutsü, business maongka
tasen bushitsü aser market
linkages amenoktsü asoshi
sapang agütsütsü nükjidong
nung ayongzükba lir.

Sentong nung akhumdong
ka ama Advisor, SCERT and
Food Processing, Achumbemo
Kikon aden aser local food
enterprises mesamadaktsütsü
atema quality control, jenjang
shidak meshiba, tangar atsür
arutsüsa packaging yanglutsü
aser customer-friendly products
tem yanglutettsü nüngdakba
indang nenshia ashi.

Advisor Kikon-i
entrepreneurs tem dang
manger-mesangwa dang takar
akumtsü meimlatsü mesüra
business ajangzüktsü
merangdang consumer temi

aginüba ama mesüi magütsütsü
nenshia ashi.

Chiyongtsü standards shidak
alitsü asoshi chiyongtsü
tendangba laboratory
amenoktsü tim, ta pai ashi aser
entrepreneurs dang organic
products ajungkettsü
ajungmesoa item chiyongtsü agi
temang nung timtem magütsütsü
ta ashi.

Kikon-isa market access
tajungba kumdakja food
processing sector tashi itshitsü
aser local entrepreneurs yaritsü
tongtipang lir ta ashi.

Sentong nung Food
Technologist Mhasiphizo Khezhie
menden liasü aser Secretary to
the Government of Nagaland,
Department of Industries and
Commerce and Food Processing,
Kumar Ramnikant-i pela
agizükba o jembi aser Director,
Food Processing, Y Chingyak
Konyak-i melepzüng o jembia
liasü.

Ramnikant-i pela agizükba o
jembidang, food processing
entrepreneurs nem parnok
indang products indang-indanga
market tonga bener otsütsü,
state nung anguba chiyongtsü
ajungkettsü aser enterprises
tasentem yaritsü nükjidong nung
Nagaland Food Connect ya

mulutet, ta ashi.
Iba sentong ya ajanga state

nung districts aser yimtsüng
balala nungi entrepreneurs aser
SHGs tem lungjemdaktsür, ta
pai ashi.

Iba sector ajanga timtem
ajuruba kar lemsatepdang, post-
harvest takoksa, value addition
peria maliba aser market
linkages nung tawa aliba pai
tuteta ashi.

PMFME scheme ajanga
department-i item tebilemtsü
kokteta micro food processing
enterprises nem credit-linked
subsidy, technology upgradation,
training aser incubation teyari
agütsür.

Iba sentong ya exhibition
masü saka business-connect
sapang ka lir, anungji shilem
agirtemi business-to-business
linkages atema iba maongka
amshitsü, packaging aser
branding indang shisatsü
angazüktsü, Food Safety and
Standards Authority of India
(FSSAI) aser tanga
nüngdakbatem tali tajungba
nung metettsü ayongzüka liasü.

Iba scheme kübok teyari
agütsü jangra aliba entrepreneurs
tem yaritsü asoshi technology
clinic ka aser PMFME help desk
ka amenoka lir.

Kohima nung 4 buba Nagaland Food Connect tenzükogo
Dimapur, Yimpoksüi/Nov.
03 (TYO) : Mejangjaba
nisung, tebur, tasümang ka
Indisen Village nung Ebenezer
Orphanage anasa lir ta Indisen
Village nung alir kati West
Police Station dang November
2, 2026 anepdang 10:00 ako
meta telephone ajanga osang
agüja liasü, ta Dimapur Police
sangdong ka ajanga ashi.

Osang angazükba sülen
duty nung aliba police temi iba
tesemi ao aser non-local tebur
ar ishi küm 45-50 tsüngta
tasümang ka liasü.

Tasümang nung mita
bushiba mapang temulung
melemtettsü mapa kecha
mongutet. Ozüng agi melaba
maparen ajak tembangba
sülen tasümang ya PM
examination/identification
atema Distr ict  Hospital
Dimapur Morgue nung bener
oa yua lir.

Kibur/kinunger/t embar
temi Officer-in-Charge, West
Police Station den Mobile No.
7085055024 ajanga
tongteprateptsü ayongzüker,
ta sangdong ajanga ashi.

Dimapur nung mejangjaba nisung tasümang ka nguteta lir

Kohima, Yimpoksüi/Nov. 03
(TYO): ACTS (Aid, Care Trust
and Support) Connect ajanga
Department of Social Welfare,
Assam Rifles, Recovery
Wellness Society Assam aser
Mt Olive College Kohima den
lungjemer Mongulbarnü Mt
Olive College nung "Breaking
the Silence" 4.0 (Awareness
Campaign on Mental Health &
Substance Abuse) tenzükogo.

Breaking the Silence ya 2023
küm Northeast tesem ajunga
nung temesepba mozü amshiba
aser mental health tebilemtsü
koktettsü atema community
outreach ka ama tenzüka liasü.

Taoba mapang ayongzükba

nung Inspector General Assam
Rifles (IGAR) North, 13th
Assam Rifles, Department of
Social Welfare, Government of
Nagaland, Recovery Wellness
Society Assam, aser ACTS
Connect Nagaland nungi teyari
agüja liasü.

Pezü buba sentong ya
Assam, Arunachal Pradesh,
Nagaland aser Meghalaya nung
alitsü.

Temesepba mozü amchiba
nung lendong aliba, lanurtem
aser nüburtem asoshi mental
health literacy yangerba,
tebilemtsü anaprong meketa
aliba 'stigma' ajemdaktsütsü
atema awareness agütsütsü

nükjidong nung iba campaign ya
ayongzüker.

Generic public health
messaging kisüng nung temulung
lemer mekazüi iba campaign
nung regional icons aser youth
influencers den külemi inyaker.

ACTS Connect director
Bendang Imsong-i iba sentong
ayongzükba nükjidong
lemsatepdang, mapang talangka
mental health timtemba aser
temesepba mozü amshiba ya
tetsübo, maksü aser meshi ama
miimshia aru, ta ashi.

Iba ola madoki alibaji
jembishinüba dangi
melendaktsütsü asoshi Breaking
the Silence campaign ya tenzük,

2023 nungi 2024 tashi iba
campaign mapang Arunachal
Pradesh, Assam aser Nagaland
nungi lokti tentet balala, sorkar
departments, kaket reju, Assam
Rifles, health professionals,
youth ambassadors temi shilem
agia liasü, ta pai ashi.

Mental health aser substance
abuse indang awareness
agütsütsü, mejangjai amangba,
osang meshidak prokshiba aser
meshi ama bilembatem
angatetdakja lanurtem dang tasü
ita jembia mapang shidak nung
teyari meshitsü ajungmesoa,
kilung, campuses aser
communities nung yaritepba
adokdaktsütsü, Nasha Mukt
Bharat Abhiyan aser Drug-free
India mangdang den lirumedemtsü
asoshi ACTS Connect-i inyaker.

Sentong nung tetushi
tesemdanger ka ama Major Gen
HS Mavi, Inspector General
Assam Rifles (North) aser
alakteta jaoker ka ama Wango
Langsym, Deputy Director and
State Nodal Officer NMBA,
Department of Social Welfare
dena liasü.

Bahun Nongrum, Miss

Divine Beauty India 2026, Miss
Earth India 2025 1st Runner up
and Miss Meghalaya 2024, aser
Lovikali Swu, Miss Grand India
Nagaland 2026 natia o tatsütsü
jembia liasü.

Ainato Yeptho, Managing
Director, ACTS Connect ajanga
sentong tembanga jembidang,
Breaking the Silence 4.0 yagi
maneni sentong balala
ayongzüktsü ta ashi.

November 4 nü St. Xavier
Higher Secondary School,
Jalukie, November 11 nü Jorhat,
Assam, November 12 nü Tezpur,
Assam aser November 14 nü
NEHU Shillong nung Grand
Finale ayongzüktsü.

"Na kisüng masü' ta asüba
osang bener onoki campus ka
nungi campus kati, district ka
nungi district kati aotsü, ta
Yeptho-i ashi.

Sentong nung host ya Dr.
Keren Shohe Mohobo liasü, Dr.
Koseno-i pela agizükba o jembi
aser Lujeka Assumi-i Tsüngrem
temoatsü meshia sarasadem. Iba
sentong nung ZT Slingshot,
Rapper & Songwriter ajanga
shilem agia liasü.

ACTS Connect-i Kohima nung 'Breaking the Silence 4.0' tenzükogo

Dimapur, Yimpoksüi/Nov. 03
(TYO): Unique Identification
Authority of India (Aadhaar
Usage Division) ajanga taoba
mapang metetdakja aliba ama,
digital enablement tajungba
kumdaktsütsü asoshi mera ka
agir ama UIDAI ajanga
Aadhaar Application tasen viz
"Aadhaar App" sayaogo.

"Aadhaar App" ajanga
sayuba, lemsaba aser/mesüra
verify asüba Aadhaar Verifiable
Credentials tem tang nungi
identity proof tejangja ama
amshitsü, ta sangdong ka ajanga
ashi.

Aadhaar number bena alir
temi digital yimya nung pei
maitsü sayutsü, lemsatsü aser
jangjatsü asoshi Aadhaar App
ya Android aser iOS platforms
nung angutsü. Ajisüaka
Aadhaar App ajanga Offline
Verification Seeking Entity
(OVSE) den identity details
lemsatepdang, 12-digit Aadhaar
number ya magütsür. Aadhaar
App yagi Aadhaar number
holder indang Aadhaar

Verifiable Credentials nungi
identity details ajunga mesüra
shilem kar lemsatsü maongka
agütsür. Anungji Information
Technology Act, 2000 indang
ozüngtem nungbo item details
lemsatepbaji tejangja ta melar,
kong electronic records atema
legal recognition agütsür, ta
ashi.

Aadhaar Act, 2016 aser iba
talenba kübok "Aadhaar App"
ajanga Aadhar verifiable
credentials sayuba, lemsaba
aser/mesüra verify asüba ta
Aadhaar number holder
jangjatsü asoshi ozüng agi melar
aser iba den Aadhaar letter, e-
Aadhaar, Aadhaar Card aser m-
Aadhaar amala amshitettsü.

State nung Departments/
District Administration/
implementing agencies ajunga
dang "Aadhaar App" ajanga
Aadhaar holders indang maitsü
jangjatsü atema Aadhaar
verifiable credentials sayuba,
lemsaba aser/mesüra verify
asüba agizüktsü metetdaktsür,
ta sangdong ajanga ashi.

Home Department-i Aadhaar amshiyim jangjashitsür

November 3 nü Budgam, Jammu and Kashmir kübok Behist-e-Zehra Park, nung MP Ruhullah
Mehdi-i pai National Conference (NC) toktsüba sangdongba mapang pa pusemertemi pa
indang noksa amer aliba noksa nung angur.

Asia anüolen India nunger 22 tepsetogo: MEA
New Delhi, Yimpoksüi/
November 3 (Agencies):
Tang Asia anüolen mangatettep
adoker aliba nung 2026 küm
February ita nungi tang tashi
nung India nunger 22 süogo,
kong tzüyim nung senzür 14
densema lir. Ano India nunger
asem Saudi Arabia nung süogo,
ta Ministry of External Affairs
(MEA)-i Mongolbarnü
metetdaktsü.

MEA otongdar Randhir
Jaiswal-i ashiba agi, Asia
anüolen mangatettep adoker
aliba ya sorkari kanga süoki ia
bilemer, aser Gulf nung India
nungertem kümzüka toktsütsü
atema maneni tongtepratepa
arudar.

"Asia anüolen mangatettep
adoker aliba ya onoki kanga
süoki ia bilemer. Iba rara nung
India nunger 22 taküm
samaogo, kong tzüyim nung
senzür 14 densema lir. Gulf
nung India nungertem kümzüka
toktsütsü atema onoki maneni
tongtepratepa arudar. Saudi
nunga India nunger asem taküm

samaogo," ta Jaiswal-i ashi.
MEA-i ashiba agi, February

nungi tenzüka ita ti tsüngda item
nisungtem ya süogo. India
nunger 22 asüba rongnung
tzüyim nung senzür 14 aser
Saudi Arabia nung nisung asem
asüba densema lir.

Gulf nung India nunger
asürtem ya tzüyim nung
senzürtem aser onshore
infrastructure aser residential
sector tem nung inyakertem
densema lir.

MEA-isa, anüng ajanga
tesem balala amakba ajanga
teraksatsüba tulu adokogo aser
iba ajanga Gulf nung India
nunger mapa inyaker aser
alirtem dak kongshiogo. Sorkari
ashiba agi, Gulf nung India
nungertem kümzüka toktsütsü
atema parnok den maneni
tongtepratpa arudar.

Rara maneni mepetmesü
adokyonga aoba mapang ka
nung India-i azüzüktepba
inyaksangshitsü aser yimjung
atema sensaksemtsü
ayongzükogo.

New Delhi, Yimpoksüi/
November 3 (Agencies):
Srinagar MP Aga Syed Ruhullah
Mehdi-i Mongolbarnü Budgam
nung lokti senden ka agiba
mapang pa indang
parliamentary menden
toktsüogo aser Jammu and
Kashmir National Conference
(NC)-a toktsüogo, ta ashi.

Pa tebu sür küm 26 ajungba
anogo Budgam kübok Behesht-
e-Zehra Park nung lokti
sentong ka agiba mapang pai
iba osang ya sangdonga liasü.

2024 Assembly elections
mapang Ruhullah Mehdi-i NC
atema nüboyimja liasü. Ajisüaka
pa ya par sorkar aitsürtem
rongnung mezüngbuba liasü.
Election atema nüboyimba
mapang reservations, Article
370 aser statehood dak
sendakba nung tenangzükba
agütsüba mataloktsüba atema
pai sorkar aija liasü.

Iba sülen pai Gupkar nung
chief minister Omar Abdullah'er
ki kima longkak aita liasü.
Ajisüaka iba ajanga pa party
lenirtem den mangatettep adok.
Pai sorkar anemba atema NC
lenirtemi Srinagar MP dang Lok
Sabha menden ya toktsütsü
takhangba agütsü aser ashiba
agi,  iba menden ya par ty
meyong lir.

Ruhullah-isa, Budgam nung
NC candidate atema
nüboyimtsütsü memulungi liasü.
Iba sülen Peoples Democratic
Party (PDP) candidate Aga
Syed Muntazir-i iba menden
akok.

Ruhullah ya Budgam nungi
MLA aser  toba mapang
minister liasü. Pai iba Assembly
menden ya 2002 nungi 2014
küm tsüngda term asem atonga
koker  liasü.  2024 küm pa
Srinagar constituency nungi
Lok Sabha election nung toktep

aser ayong ayonga koka liasü.
Mehdi aser party lenirtem

mangatettep adoker  aliba
mapang August ita NC tir
Farooq Abdullah-i arishi küm
50 tain MP dang ya party
toktsütsü aser MP mapa nungi
anena election nung
independent candidate ama
tokteptsü ashi.

Jammu and Kashmir cabinet
minister Javed Ahmed Rana-i
Honibarnü ashiba agi, Ruhullah-
i party toktsüba ajanga party dak
kecha mekongshitsü. Paisa,
chief minister Omar Abdullah
kübok NC sorkar kanga tashi ita
lir ta ashi.

Rana-isa , tawa cabinet
atsülangshiba sülen party
yongtsü nung mangatettep
adoker lir ta osang prokshiba ya
tai ta shiogo. "Farooq Sahib
lenisüba nung party aser CM
Omar Sahib kübok sorkar tashi
ita lir," ta pai ashi.

Ahmedabad,  Yimpoksüi/
November 3 (Agencies):
Gujarat ATS-i international
temesepba mozü shibelener
Salim Ismail Dola puogo,
shiba 2022 küm Vadodara
factory nung sen crore 438.64
alang mephedrone apuba ken
o dak sendakba nung taküm
küm tetenzüklen Turkiye nungi
anir  arua liasü,  ta
ketdangsürtemi Mongolbarnü
ashi.

Dola-i,  iba temesepba
mozü yanglutsü atema

chemical tem supply asü aser
iba sülen temesepba mozütem
ya yoka liasü, ta parnoki ashi.

Dola-i ketdang asüba
syndicate yagi bendangleni
yokba osettem nung
temesepba mozütem mima
bener yoka liasü, aser linük
balala nung amendaka aliba
dummy company temi lemshia
liasü, ta ketdangsürtemi ashi.

Taküm April ita Narcotics
Control Bureau-i Odla ya
Turkiye nungi anir aru. 2024
küm March ita  India-i

mepishiba sülen Interpol Red
Notice dak ajemdaker pa apu.

Dola ya Dawood Ibrahim
den sendaktepa aliba nisung
ka ta züngshir, aser pa ya
transnational narcotics
network ka operate asüba
atema aitsüogo aser India
nung temesepba mozü
shibelenba atema aitsür lir.

Gujarat  Anti-Terror ist
Squad-i Dola ya October 31
nü apu,  ta  Assistant
Commissioner of Police, ATS,
SL Chaudhary-i ashi.

New Delhi, Yimpoksüi/
November 3 (Agencies):
Maharashtra tsüngsarosa agi
kongshir aliba mapang Ato
Kilonser Narendra Modi-i
Mongolbarnü state nung
aluyimertem nem takok tashi
teyari agütsütsü nangzükogo.
Paisa, nüburtem dang benjung
mapang aluyimertem nem teyari
agütsütsü mepeshia
metetdaktsüogo.

"State sorkari jelia teyari
agütsüogo aser ozü sorkaria
PM-Kisan funds enoktsüogo.
Anungji shibulu tesü. Onok
aluyimertem den nokdaka lir," ta
Modi-i, Pune Metro indang
Hinjewadi-Shivajinagar Line 3
virtually lapoktsüba sülen ashi.
Modi-isa, Maharashtra nung
aluyimertem timtemba pai
meteta lir ta ashiba den parnok
dang shibulu masütsü shiogo.

State sorkari tsüngsarosa agi
kongshir aliba tesemtem nung
temsü aliba aluyimertem nem
teyari agütsütsü asoshi jelia sen
meyirejang pongungu agütsütsü
agizükogo.

PM-Kisan Samman Nidhi
scheme kübok temsü aliba
aluyimertem nem instalment
asem küma lemsar sen 6000
agütsür.

Modi-i, Hinjewadi IT hub
aser Shivajinagar na
sendaktepba km 23.2 talang
Metro Line 3 lapokja liasü. Iba
corridor nung passenger service

tem November 4 nü anepdang
6 ako nungi tenzüktsü.

Iba corridor ya sen crore
8,313 entoka yangluogo. Iba ya
National Metro Rail Policy,
2017 kübok linük nung public-
private partnership model nung
yangluba mezüngbuba Metro
project lir.

Iba line dang ya Pink Line
ta-a ajar kong station 23 lir aser
iba ajanga yimti indang IT hub
aser central Pune na
sendakteptsütsü. Mezüngbo
station 17 dang inyaksangshia
atatsü aser iba sülen tanüngba
station tem shilem balala küma
lemsar lapoktsü.

Iba project ya tanga dang
nungi khenyongi balaka aser
tetsür train operator temi dang
operate asütsü. Ano
tenüngdakba electricity shilem
30 shi solar power ajanga
agütsütsü.

Modi-isa, Pune Metro Phase
II atema nüngshilong
azüngtsüogo, kong Lines 2A,
2B, 4 aser 4A densema lir. Item
line tem ya sen crore 13,500 shi
entoka yanglutsü.

National Conference MP Aga Ruhullah-i Srinagar Lok Sabha menden toktsüogo

Gujarat ATS-i temesepba mozü shibelener Salim Dola puogo

Modi-i Maharashtra nung aluyimertem
nem teyari agütsütsü nangzük

Lanurtem ola mali na ?

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Taoba küm aika jakdang nungi Nagaland nunga
lanur putu, lanur putu ta jembia arur saka lanur
putu ta o agi jembiba dak alaka yimten nung

tamburtemi dang amokbanger yimsüsüa aruba angur.
Adangji, tamburtem dak temetetba aser tajangshiba
shisatsü aika alitsüa akok saka item temetetba aser
shisatsü jagi pei lima aser nübortem libaliru jenjang
tajungba kümdakja manira, lanurtemi item timtemji
reprangdangra melentettsüla. Iba amaji alima aika nung
lanurtemi taintem melena yimsü asüba angur. Ajisüaka,
talisa, Nagaland nungbo ochimashiba mapatem anema
lanurtem ola mali kümogo. Tetezüji, ochimashirtem
rongnungji taintem dang masü saka lanurtema dena
alitsü.Tanü Nagaland asoshi ibajiang shisabolu tuluba
kümogo. Yimsüsüba menden nung taintemi ochishia
yimsü mesütetbaji kecha balaka tesüngmangtsü mali,
kechiyong aji alima ajaklen ataloker aser shisabolutsüa
tulukabo mali, kechiyong parnokji lanurtemi melentsü.
Ajisüaka, kodang aser koba lima nung tambur taintem
den kasasa lanurtema ochimashi mapa nung shilem
agirtem kümadokdir, iba lima nübortem asoshibo alima
tarutsü teimla mali shisabolutsüka kümadoker. Aji oda,
tanü Nagaland nung election merüka magitetba
tebilemtsü indang jembiba ya bilemdangra, tamburtemi
menentsüba kisüng agi masü saka lanurtemiang anir
tashiyim mapa inyakba ajanga ataloker. Kasaji, Nagaland
nung ochimashi mapatem inyakba ya tambur taintemi
kisüngi inyaker masü saka yimten aser lokti nung tim
masüba mapa inyaktsübaji lanurtemang tejangraba
kümadokogo. Item tebilemtsüji dang masü saka
Nagaland nung Naga yimten nüchiso bushiba tenüng nung
telok aika küma lemsaba agi nisung ajak meteta aser
memeteti akoksadagi. Ashiko, asenok karibo Naga yimten
tebilemtsü tatembang mekümteti telokang teimba küma
telemsa adokba agi timtem takoksa kecha majurur amai
bilemtsüa akok, ajisüaka na tanü shishidak dokan nung
alo mesüra beas alidang seret nung sen 2 bo talila
agütsüdagi ta bilemang. Kasaji, na jang alidang mesüra
cement aser yin  alidang seret nung sen anabo mesüra
bag nung seret 5 bo talila agütsüdar ta bilemang. Aji
oda, anogo shia asenoki memeteti asen ket nungi Naga
yimten tebilemtsü metembangtetba saru agütsür amai
sen ishishibo agütsüdagi ta bilemdi. Iba timtem takoksa
metetertemi tangsa Naga yimten tebilemtsü ya tatem
küma latetdaktsüner saka ano Naga yimten tebilemtsü
tenüng nung item tajangzük agirtemibo Naga yimten
tebilemtsü ya metembangnüi alitsü ta asüba tetsüngda
nung, tai maketba, tongmelang Naga nübortem akoksar
saka tambur taintem asoshibo ajiang mapang tajung ka
amai mapa aika nung takok aser tajangzük ngua
inyakteter aser ano külen item tamajungtem anema
lanurtemi ola madokteter. Mapang ka, lanurtem kari
ACAUT ta ser ochimashi aser tashiyim agi sarusachiba
mapatem anema ola tulu adoka takok ngua inyakogo.
Ano, tang Naga Youth Movement ta aser lanurtem telok
kati Naga yimten tebilemtsü ken o ya yaktasa latettsüla
ta takangba agüja ola adokba angur. Ajisüaka, Naga
nunger lanur telok karibo item ama telok anema-ang ola
adokba angashiogo. Nagaland nung Naga nunger asoshi
timtemji aji lir. Aji oda, ochimashi aser tashiyim amshiba
mapatem anema ola adoktsü nunga lanurtem
melungjemtetra, iba lima nungjibo anogo tajung
tangsabo marutsü. Nagaland nung lanur aser kaketshir
telok zünger mezüngma lir aser itemji anogo shia, parnoki
memeteti, mapa ka nung mesüra ka nungbo ochimashi
aser tashiyim agi akoksatsüdagi. Itemji meteta lanurtemi
asen lima nung ochimashi mapatem anema asen kin, pi
kin ta mali, tarutsü putu asoshi dang masü saka tanü
lanur putu nungsa temelenshi tajung bener arutettsüsa
ola adoktsüla.

OCHI JEMBIA OCHI MAPA INYAKBA ASER TEYAZÜ
JEMBIA ASHIKELAK MAPA INYAKBA

~ Tinuniken Tzutayong Ward Mangkolemba.

Alima nung meimchir yimya libaro tereprangtsü balala ama yimya libaro
tapu balala jenti liaka ochi aser teyazü jakla agi bendangteta liba lirotepa
aruba angur.Ochi wazüka litetba taküm aser lokditemi,teti asoshi
tajungba tajungba küma liteta aoba angur,Saka teyazü jembia ashikelak
mapa inyakba kija taküm,lokditemji reprangra lirepa lisa-a alibasa ngua
arudaki. Ochi jembia Ochi inyaktsübaji tangatetba takang den kechi tensa
mapang tia arudir aruaka metsübui jembiteta mapa küma nokdaktetba
jakla yimya sobutsü sobua alirtemi aser tarutsü lanu putu atema aria
bilemeri dang ochi wazükteter.Ochishia alitsüba ya temelabo
masü."Teyazüji tekera saka Ochibo meilongi"

Küra(tortoise) aser azem-mongsu(rabbit )na otsü ajaki meteta kar
angazükdima!.

Teyazü jembia ashikelak mapatem inyakerji reprangra,tanü pa/la
jungerbo,ajangzükerbo sen yong, ,rongsen yong ,pa/la pei temeden den
lokdi temeden dena yoka achirtemji asütsü.Tatishitsü agi tatitang mapang
nung lesson mebushi-e au-ya zülua mark anguba jaki alizüng kodanga
metongtetsü.Mapa tamajung ,teyazü jembia tangar ashiokja,pei
ajangzüktsü tangatetba alirtemji kenbo jangratema alir ama
reprangtsü.Saka tatempangji takoksa nung lirepa atemer.Tenem nung
sannuksang ama to ajak samatsü,tamajungsa suaka tali tapong
mekümdangi inyakerbo taküm dena aoksa-a samatsü.Item pur nungi
jenbua lidima.

Tensa tia mapang ajak nung ochi jembia ochi inyaka liteta lia alitsübaji
kenyongi tasaktiba.Saka liteta alirtem asoshibo temoatsü ,tatempang nung
tajangzük tulutiba anguba den teti asoshi tajangzük ngua litetba taküm
,lokdi asütsü aser shiangaia manokshitetba jengjang teti asoshi
alangzükteta meraketdaktsür.

Laishiba nung Abraham ochishir asüba agi pa Tsüngrem tembar liasü.
Ochi jembia ochi inyaker atemabo kecha tetsübutsü makaba den

shisabulu kenyongi mali.Saka teyazü jembia tangar ashioktsü-a tai
inyaker atemabo pa/ lai jembia inyakba atema shisa buluba den anosa
teyazü, ashikelak mapa to pa/ la kümzüktsü atema jembitsüsa,inyaktsüsa
kümer pai/lai shiba den teyazü jembi/ashikelak mapa inyak,puteta dok
nungbo ta tsübuseta terataba nung dang temulungjang nung tesunep
tepela ka mekai dang,tebilemtsü agi sunger takümji/lokdiji lirepa alir.Ochi
jembia ochi inyaker atemabo kenyongi kecha terataba, tetsübuba
tebilemtsü mekai temulungjang nung teti pelaseta tesunep nung dang
liteta alitsü.Ochi jembia ochi inyakerbo sensaka dang liaka ayip janga
mejangtsü.

Teyazü aser ashikelakertembo  tetsübo terataba agi dang sunger pa/
la ka itta liaka(rich) ayip janga memejangtsü.

Teyazü aser ashikelakertemji- rongsen,konang,tetushi, jenjang tajung
nung jangratema alir ama suaka temulungjang nungbo tesunep maliba
den teti asoshi tamajungba-ang küma takoksa tulu nung alima tansutsü
otsüsutsü agitsüsa teyazü jembia ashikelak mapa inyaker taküm
tempanger.Kodang Ochi jungkai adokdir teti atema parnokji mesaktetsüsa
laotsü.

Saka ochi jembia inyakertemji,tamasabo takoksa tulu angutsü
ama,ajaki ludakja,teludakja-aka Noah ama ochi nisung teti asoshi
kümzüka tepela tesunep nung shianga metsübui liteta liyonga aotsü.Lirepa
aliba taküm lokdi-bo metet senmongabo mesulima.

Teyazü jembia ashiokja ashikelak mapa inyakerji ken asoshibo
meraketa reprangtsü,saka teti asoshibo meraketji masütsü laotsüsa aser
mesaktetsü.

Ochi jembia ochi inyakerji ken asoshibo meraketa mereprangtsü saka
teti asoshibo meraketa aküm keta ochishir takümji reprangtsü aser
kodanga meloatsü,lao-aka saktetsü.

Ochi jembia ochi inyakba lenir kati teti asoshi nebur aser lokdi tiptema
akang alonga kecha telemsa madokdaktsüi tarutsü nukla yur anidang
nukla aliba neburtemi anidaker.Saka teyazü jembia ashikelak mapa
inyakba lenir kati nebur tsüngda putepa aliba raksadakja ,rongrong
tendakja ,telemsa adokdakja,yimden yimli temeshi menden tashi
rasakdakja anokshidakja anidang,tarutsü nukla angateta malirtem/
angateta liaka pa/ la dak lenir dak sobua aliba sobutsütem sobua ali
nung temulungjang agi ai-ja-aka odang anidaka anisadaktsür.

Ochi mashiba leniri kodanga nebur/ lokdi tiptema manitetsü.Ochi
mashiba nebur bulua alidak tesem nung ochishir lenir  madoktsü.Saka
teyazü ashikelaker nebur/ lenir adoka pei ayak den lokdi ayak dena
yoka achiba tesem nung yimchi yimjung samatsü.Nemnemtepa ola agi
sunger teyazü jembia ashikelak mapa inyaker kümzüka ayutsü tangatetba
nebur dak ali tashi ochishir lenir asen lima nung sama aoba ya
manentsü.Kümkümshidi arung.



Tsüngrem bushiba
"Ne o atalokdang onoki Ne dang akümtsübu

sayutsü asoshi, Ne nüng kechi ? aser Kibuba
tenyari pa dang ashi, ya tesüngmangtsü ta meteta

kechiba nai kü nüng asüngdanger ?
(Obn. 13:17,18).

Tanü Tsüngremi kechi komala lemang agi
asenok den jembir?

Manoah aser kinüngtsü nati koba kotak
tenyar ajanga osang sangoktsü ibaji marendaki
dang agizüka liasü. Ano tali metettsü asoshi
Tsüngrem dang nendaka sarasadema
asüngdang (t. 8), iba amai jangraa, nendaka
asen temulungjang nungi amangrabang,
Tsüngremia iba amaji moatsür aser langzür.

Amangtetbaji tashi angaba lir; tanursang
kechi koda anitettsü, Tsüngremi teinyaktsü kar
tetsü dang ashi aser aji tetsüi tashi anga (t.
5,14). Tanü asenokia Tsüngremi teinyaktsü
agütsübaji tashi angaa inyakra asen taküm
nung nükjidongji ataloktsü.

Tenangzükbaji asen kija  taküm asoshi dang
masü, saka asen kibong ajak asoshi asütsü
akok. Manoah-i Kotak tenyar tenüngji metetnü
saka, tesüngmangtsü Tsüngrem ka
akümtsübutsüba, tenla agütsüba dang nungi
tashi angabaji tulutiba liasü. Manoah dang
nungi tali pa kinüngtsüi Tsüngremji tejangja
tangatetba liasü (t. 22,23). Kinüngtsü aser
kinüngbo mesüra kibong ajak külem longjemer
Tsüngrem angateta bushiba tesüngmangtsü
teyari ka lir aser iba yaritepba jagi kibong nung
tangatetba nung aintsü.

Kohima nung All Souls' Day amung

Peshawar, Yimpoksüi/Nov.
03 (Agencies): Pakistan
linük kübok Peshawar yimti
nung ketdangsür temi yimti
tebour ajungtsü mapa inyakba
mapang Khristanpur ki 13 aser
Pentecostal arogo ka indang
tekülem ki raksatsü, ajisüaka
teyari kecha magütsü aser
item ya sorkar  li nung
temelaba makai yangluba lir ta
ashi.

October 30 nü ketdangsür
temi Sanda Gudaam
(Warehouse) nung bulldozers
amshia ki 10 shi raksatsü,
kong t imba makamaiter
Khristanpur mürekmeju mapa
inyaker indang lir, ta osangtem
ajanga ashir. Iba ya Khyber
Pakhtunkhwa province
yimtiba nung British nunger
mapang amenokba Khristan
yimtsüng asem rongnung ka lir.

Kasa anogo ano yimti nung
warehouse area, Gol Gudaam
nunga nisung aliba ki asem aser
Pentecostal tenlaki ka raksaja
liasü.

Iba tesem nung Khristanpur
ya putu aika liaka Peshawar
Development Authority (PDA)
ajanga parnok ya sorkar li nung
alir ta ashi.

October 29 nü sangdong ka
agütsüba nung, Peshawar
tebour tajungba kuma naro yimti
kuma melenshitsütsü sentong
nung shilem ka ama item ki ya
raksar ta sorkari ashi.

Afghanistan den arütsü
nung aliba provincial
government melenshiba sülen
iba mera ya agir alitsü. October
11 tashi provincial government
ya tepuokdak yua alisang taoba
ato kilonser Imran Khan'er
Pakistan Tehreek-i-Insaf (PTI)
party-i anir liasü, saka iba
sorkar  anenja  emergency
federal rule benoka liasü.

Ozüng alema yanglua aliba
ki o jen raksatsü temaitsü
agütsüogo, ta Civil Secretariat
nungi sorkar ketdangsür kati
ashi.

Tang tamshidak
lenmangtem tajungba aser
tuluba akumtsü aser tasen
yanglutsü atema iba mapa ya

inyaker,  ta  pai ashi.
"Atsübanga aliba yimti telung
nung British nunger mapang
yangluba ki o jen tem kisüng
kumzüka lir," ta ketdangsüri
UCA News dang pa tenüng
miimshia ashi.

Ozüng alema yanglua aliba
ki o jen raksatsü sentong ya
küm 20 tajekdang renem, saka
mapa kuma inyaktsü shinga-
ia tasü meittet, ta pai ashi.
Tang tesüsa totuyuba agütsüba
ya federal government nungi
indang-indanga aru, ta pai
ashi.

Item ki o jen nung ozüng
alema aliba atema sorkari
compensation magütsür, ta pai
ashi.

Iba tesem nung aliba St.
John Vianney Catholic Church
aser anasa St. John's Girls
High School ketdangsürtem
dang parnok indang gate aser
atsü jara feet ishishi telungi
bener aitsü shiogo, ta pai ashi.

Ki o jen raksatsüba agi
kongshir alirtemi ashiba agi,
temelen ta litsü tesem
magütsüi iba ama maparen
inyakba ya parnok asoshi
tebilemtsü ulura kumogo.

Tanur tetsü Khristan,
Rashida Stephen-i ashiba agi,
ketdangsür temi lar boundary
walls aser  ki shilem kar
raksatsü aser lar ali süklep 10
(feet) shi dang anüng.

Ki raksatsütsü anogo asem

jelia  osang anguba sülen
parnoki par meyong osettsüset
tesadang ka kinunger nem
agütsüogo, ta lai ashi.

Lar kibongi ita shia sen
30,000-50,000 rupees
(US$107-179) agüja yimti nung
melitettsü ta lai jashiseta ashi.

"Onok anogo nung khen
ang saksaka chiyonger. Onok
sorkar mapa inyaker aser ochi
obendang agütsütsü langa lir,"
ta lai ashi.

St. John Vianney Church
nung putir  Father Tar iq
Mehmood-i, sorkari tuyuba
ama arogoi inyaktsüsa
akumtsü, ta ashi.

"Nüburtem timtemer aser
longkak aiter  aser bensaa
amshiba nüngnüngteper. Saka
item ki o jen ya sorkar i
asadangba nung aiter," ta pai
UCA News dang ashi.

Khristan activist Shoaib
Bhatti-i sorkar  dang iba
maparen agi kongshir aliba
kibongtem nem teyari aser
temelen parnok alitsü tesem
agütsütsü ajungshia liasü.

"Ki o jen raksaba agi
kongshir aliba Khristanpur
timba sen apua agiba
tebilemtsü agi sünger  lir.
Mongpu aruogo,  aser
Christmas asoshi renemtsü
melen parnok tang talitsü ki
bushiteper," ta pai ashi.

"Parnok yaritsü arogo aser
sorkar mapa lir," ta paisa ashi.

Pakistan nung yimti tebour ajungtsü mechi tamanger ki aser tekülem ki raksatsü

Peshawar, Pakistan nung anti-encroachment drive mapang tamanger ka indang ki
raksatsür aliba noksa nung angur.

Hombarnü Keyake, Kohima nung All Souls' Day amungdang leper nung SFS Parish nungi
arua shilem agiba noksa nung angur.

Kohima, Yimpoksüi/Nov. 03
(TYO): St. Francis de Sales
(SFS) Parish Kohima Town
nung Assistant Priest, Rev. Fr.
Peter Zeliang-i anir November
2, 2026 nü Common Graveyard,
Keyake nung All Souls' Day
munga Holy Mass agia liasü.

Leper nung iba sentong
nikongdang 3:00 ako nung
tenzüka agiba den ano asürtem
bilemteta Holy Masses ya SFS
Parish nunga anepdang 7:00
ako aser nikongdang 6:00 ako
nung agia liasü.

Fr. Peter-i "I Will Raise
Them Up on the Last Day"
omen nung ajemdaker
jembidang, tasüba ya tatembang
masü aser asürtem ya
Tsüngrem taochi teka nung lir,
ta ashi.

1998 küm France nung
Abbot of Cluny, Saint Odilo-i
November 2 ya asürtem atema
sarasademba, lumiba,

chiyongtsü agütsüba aser Mass
anogo ka asütsü shimtet, aser
iba sülen arogo ajunga nung
prokshia All Souls' Day ama
amunger, ta pai ashi.

Pai Yisu indang tatem maka
taochi nung tamang akatsü,
maneni asürtem asoshi
sarasademtsü, shia aruba nung
teimla yur alitsü aser kanga kera
tatok agüja, tangar dang meima
tatem maka takum asoshi
renemtsü aser Yisu anasa alitsü
ayongzüka liasü.

Kasa mapang Fr. Peter-i
Max Marius den jembidang,
arogoi anogo ana tejakdang
leper nung mürekmeju sentong
ayongzükba indang lemsatep,
koba küm shia ayongzüker, aser
iba ya All Souls' Day asoshi
tanüla aser temang shi
renemshiba ama lir ta ashi.

Lanur aser tsürabortem
meyoktepa arogopur temi hadir
balala amshir leper müreka liasü,

koba meyi mapang ayi agi
sakpanger liasü, ta pai ashi.

Iba ama tejangraba tulu nung
shilem agiba ngua temulung
nung ajungmesoa liasü, ta pai
pelaba lemsatep. Iba leper tulu
nungya kin balala nungi
nüburtem rema lir, koba küm
shia tuluba akumer, aser
tamangertem lungjemer
mürekba sülen tangbo kanga
müreka aser tebour junga angur.

"Iba ya tetetzü tulu aketba
mapa ka lir aser asürtem nem
akhum agütsüba sayuba lir. Iba
ama maparen ya mapang shia
inyaktsüla, kechiaser aseni
meima aliba nisung asüba rema
aliba tesem anepalutsü ya asen
mapa lir aser maneni sarasadem
nung bilemtettsüla," ta Fr. Peter-
i ashi.

SFS Parish ajanga küm shia
leper mürekba mapa inyaker
aser küm ishika All Souls' Day
munga arur.

OLONG PAITEP   # 7698  TELANGZÜBA

OLONG  PAITEP # 7699

AO OSHI ANGAZÜKDAK:
TANÜ ANGAZÜKTSÜBA OJANG

Sübosüim

 (adj) yimbazüa aliba (heedless)

* Asenok mapa nung shinga sübosüima malitsüla.

Süsünemnem

(adj) kanga tekuro mapa ( very stingy)

* Süsünemnem nisungi tangar meyaritettsü.

NAI-A YA METETTER

LANGTSÜNGLEN :

1. Aruli, 3. Balala, 5.Suwar,

6. Belem, 9. Süjak, 10.Aonung,

11. Dokan, 13. Tinu.

TIPLEN :

1. Aben, 4. Artsü, 7. Lisem, 8. Liwa,

9. Sarasadem, 12. Aket, 14. Mangu,

15. Anünü, 16. Ango.

TIPLEN

1. Anenzükdak ki - (5)

3. Asür mangyimba - (5)

5. Temulung nung shisadang - (5)

8. T _ _ _ lu - (3)

10. Takdang  temalen - (9)

11. Tesa _ _ _ a - (3)

13. Ajungbena temulungjang

tongtonglatsü atu - (5)

15. Tejen lai nung tesayur - (5)

16. Tsüngsak-mopung - (5)

LANGTSÜNGLEN

1.  Reprangdaktsü - (4)

2. _ _ _ ur - (3)

4. Kiojen yangludak - (6)

6. _ _ _ _ _ _ _ ait - (7)

7. Nagaland nung ayong  ka - (5)

9. Küm kasa purtem - (5)

10. Tetsüng tajemetdak - (6)

12.  _ _ _ _ adenshi - (4)

14. Tsünüsenbongtsü adokdak - (3)

1 2 3 4

5 6 7

8

9

10

11 12

13 14

15 16

Shillong, November 3, 2026
(Agencies): West Shillong MLA
Paul Lyngdoh-i November 2,
2026 nü Meghalaya sorkar nung
minister inyaktsü tezüngzüktep
agiogo.

Lyngdoh-i National People's
Party (NPP) nung adenba sülen
anogo ishika lir pa tanaben state
cabinet züngsem kümogo.

Lok Bhavan, Shillong nung
tezüngzüktep agiba sülen
Meghalaya Chief Minister
Conrad K Sangma-i Lyngdoh
shimokba osang metetdaktsüogo.

"Tanü Lok Bhavan, Shillong
nung Bah Paul Lyngdoh-i Minister

inyaktsü tezüngzüktep agiba
nung denogo" ta Conrad-i
metetdaktsü.

Conrad-isa minister tasen
nem tenüngsang agütsü aser
moatsüogo. Lyngdoh-i
Meghalaya nung alirtem
bendanga agüja tenzüktsü imlar
ta paisa shisem.

Taoba United Democratic
Party (UDP) president Metbah
Lyngdoh-i Council of Ministers
nungi anenba sülen menden
tazüng aliba nung Lyngdoh
shimokogo.

Meghalaya nung MLA 11-i
UDP toktsü aser parnok 8

Bharatiya Janata Party (BJP)
nung aser Paul Lyngdoh den
anati NPP nung aden.

October 28, 2026 nü NPP-i
Paul Lyngdoh aser Mawkyrwat
MLA Renikton Lyngdoh na party
nung anioka liasü.

Lyngdoh-i taoba mapang
Meghalaya tourism minister
inyakogo. Iba mapang tourism
sector renloktsü atema pai mapa
aika tenzüka liasü. Pai tourism
minister inyakdang tongtipang
mapatong ka tenzükbaji Shillong
Peak Ropeway lir aser iba ya
tawa Khasi Hills Autonomous
District Council-i ashishiteper.

Imphal, November 3, 2026
(Agencies): Taoba Manipur
minister aser pezüben tashi MLA
Chaltolian Amo-i November 2 nü
Congress nung denogo. Pa den
külemi taoba revenue officer D
P Haokip-i Congress nung aden.

Amo ya Churachandpur
district kübok Tipaimukh
Assembly constituency nungi
toktepa aru aser 10, Rajaji Marg
Delhi nung Congress president
Mallikarjun Kharge'er kidang pai
Congress züngsem aküm.

Amo-i 1995 nung mezüng

Itanagar, November 3, 2026
(Agencies): Assam aser
Arunachal Pradesh tsüngda
November 2, 2026 nü Roing
nung regional committee senden
ka menogo.

Assam kübok Tinsukia
district aser Arunachal Pradesh
kübok Lower Dibang Valley
district nung inter-state arrtsü
ken o tem angatetteptsü atema iba
senden amen.

Iba senden nung olemtep aser
amalitep ajanga ken o tem
angatetteptsü atema jembitep.

Minister & Assam regional
committee chairman Atul Bora
lenisüba kübok Assam nungi
teshimtet telok iba senden nung
aden. Pa dak külemi Minister
Rameswar Teli, MLA Bolin
Chetia, Tinsukia Deputy
Commissioner Sumit Sattawan,
Superintendent of Police Anchal
Chouhan, Border Protection and
Development Department
consultant Dasarath Deka,
Sadiya Co-District
Commissioner, circle officers
aser tanga ketdangsürtem liasü.

Külen, Arunachal Pradesh
teshimtet telokji Minister aser
regional committee chairman
Ojing Tasing lenisüba kübok
liasü. Pa den külemi Dambuk
MLA Puinnyo Apum, Roing MLA
Mutuchu Mithi, Lower Dibang
Valley Deputy Commissioner
Fwwrman Brahma,
Superintendent of Police aser
tanga ketdangsürtem liasü.

Telok anaprongi arrtsü ken o
tem angatetteptsü atema amalitep
alitsü aser kati ka angatetteptsü
indang jembi.

atema Manipur Assembly
züngsem aküm aser iba sülen
Tipaimukh menden nungi
kümsük pezüben tashi takok
ngua aru. Ajisüaka 2022
Assembly election nung pai BJP
candidate ka ama toktepdang
tamakok angu.

Saptagiri Sankar Ulaka, AICC
in-charge of Manipur, aser taoba
Manipur chief minister &
Manipur Pradesh Congress
Committee (MPCC) president O
Ibobi Singh na lia Amo-i
Congress züngsem kümogo.

Taoba Manipur PCC
president Keisham
Meghachandra Singh-ia Amo
aser Haokip na Congress party
nung adenba pelashishia agizükba
metetdaktsüogo.

"Tipaimukh assembly
constituency nungi taoba
minister Dr Chaltolian Amo aser
Saikot assembly constituency
nungi D P Haokip na tanü Indian
National Congress (INC) nung
adenba pelashishia agizüker" ta
Meghachandra Singh-i
metetdaktsü.

Paul Lyngdoh-i Meghalaya minister tezüngzüktep agiogo

Tinsukia-Lower Dibang Valley arrtsü ken o atema senden amen

Taoba Manipur minister Chaltolian Amo-i Congress nung aden

United States nungi arishi küm 60 tain
Glenwood Hoskin Jr.-i küm ka nung movie
teimtiba reprangba atema alima otsü ka

yangluteta lir.
Glenwood-i April 2024 aser April 2025 tsüngda
cinemas nung 1,207 movies repranga liasü ta

Guinness World Records-i ashir.
Pai movie teimtibaji Regal Cinema, York

Haven, Pennsylvania nung reprang aser pai
anogoshia 3.3 movies (average) repranga liasü.

West Karbi Anglong kübok Baithalangso nung Mongulbarnü lisopur teloktemi district
nung pumped storage power projects ana anema lungkak aitba sentong ka agidang
tangokba noksa angur. Parnokisa indigenous land rights activist Pranab Doley tatemzükba
kecha melii chioktsü aser arrtsü ken o angatetteptsü takhangba agütsüogo. Iba sentong
ya Autonomous People's Movement (APM), Duar Amla MAC Constituency Committee,
All Tiwa Students' Union (ATSU), Karbi Students' and Youth Council (KSYC), aser lisopur
teloktem külemi yaritepa ayongzük.

Russia-i Ukraine nung aid centre ka amak; nisung 29 tepset

SANGDONGER
71 Buba Changkikong Senso Mungdang,  Dibuia, lokti
pangzüng Sl. No. 3 aser 74  Buba Jangpetkong Senso
Mungdang,  Molungkimong, pangzüng Sl. No. 2 dak  ajemdaker
item telemtetba tanü 31st October 2026, Jangpetkong Senso
Mungdang Sanen  Luden Senden, Alongkima HQ nung  latetta
ayu.
1. Changki nungi Luyong tashi Tsükong  lenmang yangludang,

lenmang  tesadem yanglutsüsa contractor aser  department
den jangja-jangja tejembiba  ayutsü.

2. Tsükong lenmang yangludang ali kibur mesüra yim kechaia
ali melen  magitsü.

3. Iba lenmang yangludang shingaia  mesüra kecha telokia
tashiyim agi  meshimetsü mesüra tax memeshitsüla.

4. Iba telemtetba nung shiri aibelendir Jangpetkong Senso
Mungdangi tai  madoktsü.

Sd/-
C. Imo Walling
President, JSM

Sd/-
Zoang Walling

General Secretary, JSM

Science Teacher : B. Sc
(PCM, B.Ed Preferred with Experience)

Scripture Teacher : Graduate with B.D/M.Div
(Preferred with Experience)

LAST DATE OF APPLICATION SUBMISSION : 25TH NOVEMBER 2026
Contact : 9862835655 / 7005755299

FOR A REPUTED SCHOOL IN DIMAPUR

ASO : 26th November 1968      ASÜ : 23rd October 2026

Tematiba Tsüngrem nem tenüngsang agüja,
Asür N.MAYANGNIKEN kinungertemi, onok mangyimba mapang
ozü den yariteper ajunga dang pelaba lemsateper. Kinunger,
medemer, kidanger, arogo lenirtem, lokti balala, külem tenzüker
aser temulungertem ajunga dang nenok sarasadem, asükhu aser
teyari asoshi pelaba metetdaktsür.

Alakteta item dang pelar:
1. Commandant aser all ranks and file, 2nd NAP Battalion,

Alichen.
2. Senior SP Mokokchung aser all ranks and file.
3. NPS Association aser PHQ Kohima.
4. Police Baptist Church, Alichen aser Women's Department aser

Youth Department.
5. Shri Temjenmenba aser kibong- Advisor Transport & Technical

Education.
6. K.P. Bethesda Hospital, Kohima.
7. Lerie Council aser Lerie Youth Organisation, Kohima
8. Kohima Ao Baptist Arogo
9. Lerie Ao Baptist Fellowship, Kohima aser Youth Department.
10. Mongchen Senso Telongjem Kohima aser Mokokchung
11. Mongchen Village Council.
12. Mongchen Baptist Arogo
13. Mongchentsur Telongjem Kohima aser Mokochung.

Nenok kija shia dang onoki pelaba meshitet nung, nenok
temeim, sarasadem aser teyari asoshi tepela lemsatepba
imlibilema agizükangma. Nenok temeim onoki teti bilemtettsü.
Tulusang Tsüngremi nenok ajak mulamushia moajangma.

ASÜR N. MAYANGNIKEN KINUNGERTEM

MULUNGNEN O
"Oh Kibuba nem tenüngsang agüjang; kechiyong pa temeim

yimlibilem teti lir." Tenüngsang Ken 107:1
Kyiv, Yimpoksüi/November
3 (Agencies): Russia nunger
sepaitemi Ukraine nung aid
centre ka nung bomb poklokja
nisung 29 tepsetogo, ta Ukraine
nunger ketdangsürtemi
metetdaktsü. Lendong atalokba
sülen mapang tatsüka lir United
States-i November 10 aser 11
nü yimjung atema
sensaksemtsü asoshi sentong
tasen ka sangdongogo.

Zaporizhzhia kübok
Komyshuvakha yimtsüng nung
school ka nung amendaker aliba
aid centre ya kaketshirtem
atema shibangtsür liasü,
kechiyong iba yimtsüng ya front
line anasa lir, ta tir Volodymyr
Zelenskyy-i Hombarnü ashi. Iba
school ya tejenokdak aser hopta
shia teyari balala lemtsüba
tesem ka ama amshia liasü.
Yimtsüng metoktsüi alirtemi
hopta nung Hombar shia iba
tesem nungi teyari balala agia
liasü.

"Nüburtem adenshiba
mapang Russia-i anüng ajanga
bomb pokloktsü," ta pai Hombar
aonung ashi. "Iba tesem ya
tanabenbo memaki liasü. Iba ya
kiralongrar inyakyim ka lir," ta
paisa shisem.

Z e l e n s k y y - i s a ,
Komyshuvakha nung alirtem
hopta shia iba tesem nungi
humanitarian package tem
agizüker ta Moscow-i
memetetibo malitsü, ta ashi.

Acting regional governor
Mykhailo Semikin-i lendong
nung nisung 29 asüba aser
nisung 48 samar bushia aliba
metetdaktsüogo.

Asürtem rongnung rescue
crew nungi züngsem ana aser
police officer pezü densema
liasü, ta Ukraine indang
emergency service temi
metetdaktsü. Tekümzüker ana
densema nisung pongu
mozükitem nung temang
anepaludar.

Online nung lemsatepba
video tem ajanga iba tesem
kanga mejungi raksar aliba
sayauogo.

Tatalokba dak sendakba
nung Russia-i kecha telangzüba
magütsü.

Maneni Zelenskyy-i ashiba
agi, iba tesem amakba ajanga
rara anentsü aser ochi
obendang asoshi Russia
tebilemba kecha maliba kuli
agütsür.

Paisa, Moscow-i taoba
hopta Russia-i atsünger aliba

Oleshky yimti nung
humanitarian mission ka
benokba laluogo, ta ashi. Iba
humanitarian mission ya US
First Lady Melania Trump
teyongtsüi ia amenoka liasü.

Zelenskyy-isa, Mongolbarnü
US midterm elections den
denchitepa Russia-i linük
energy aser logistics network
tem amaktsü atema sentong
yangludar ta Ukraine nung
itdangitertemi tekümdangtsü
metetdaktsüogo, ta ashi.

X janga pai ashiba agi,
Moscow-i Ukraine air defences
aser Patriot missile tem agi
anüngba ajanga timtemba dak
linüktem meranglokdaktsüner.

Pai Washington dang rara
anentsüba dak alaker tanga
lenmang kecha mali ta
metetdaktsütsüsa Russia
nongshitsü mepeshia
metetdaktsüogo.

Iba tesem amakba sülen
ghonda ishika lir US special
envoy Steve Witkoff-i ashiba
agi, Ukraine aser Russia nunger
ketdangsürtem November 10
aser 11 nü United Arab
Emirates kübok Abu Dhabi nung
ajuruteptsü.

Social media post ka ajanga
Witkoff-i ashiba agi, sensaksem
mapang rara tembangba sülen
security atema tenangzüktepba,
de-escalation, humanitarian
inyakyim aser rara
tembangdaktsütsü atema
jenjang agitsü.

October 21 nü St Petersburg
nung Witkoff den senden ka
amenba sülen Russia tir
Vladimir Putin-i, US densema
linük asem ya yimjung atema
sensaksemtsü asoshi mulunga

agizükogo.
Asükwa nung rara metenzük

tsüngda jenjang kabosa agitsü
atema US nunger
sensaksemtsürtemi merangba
mapang tang iba senden ya
ayongzükogo.

US-i achaayanga
sensaksem ya tatemsa
February ita agi, ajisüaka US
aser Israel nati Iran amak
tenzükba sülen sensaksem
anena liasü.

Ukraine indang foreign
minister Andrii Sybiha-i,
Hombarnü iba tesem amakba
dak ajemdaker Russia elite
international sport-i meyipa
aruba anemtsü linüktem dang
mepeshia metetdaktsüogo.
Court of Arbitration for Sport-i
Russia ice hockey
asayamungtem nung
asayadaktsütsü atema tetuyuba
agütsüogo.

Kasa mapang nung
Hombarnüsa Ukraine kübok
Kharkiv tesem drone agi
amakba sülen nisung 12 yiru,
refrigeration facility ka,
greenhouse tem aser nisung
aliba kitem raksa liasü, ta
emergency service temi
metetdaktsü. Black Sea
kümbang nung Odesa nunga
warehouse ka aser iba temeket
nung aliba kitem amakba sülen
nisung pongu yiruogo.

Russia indang Ministry of
Defence-i ashiba agi, parnoki
Ukraine-i yokba drone 212
khazüka yokogo. Russia kübok
Samara region governor
Vyacheslav Fedorishchev-i, air
defence temi drone tem
khadangogo ta ashi, saka osang
tejangja magütsü.

Washington, Yimpoksüi/
Nov. 03 (Agencies):
Washington-i Israel nem sen $4
billion teyari agütsüba taküm
küm temer anentsü asoshi Israel
Ato Kilonser Benjamin
Netanyahu den tezüngzüktep ka
yangluogo, ta US Tir Donald
Trump-i Mongulbarnü ashi.

Trump yagi koba teyari
indang jembir mesüra küm
tatami komasür iba teyari ya
anentsüar ano mejangja,
kechiaser küm shia Israel nem
US military aid sen $3.8 billion
agütsütsü memorandum of
understanding zülutepa aliba ya
2028 tashi atema lir. Ibaji alema

Washington-i Israel nem teyari
agütsütsü atema sensaksemba
mapang lir.

Fox News indang "Fox &
Friends" sentong nung
jembidang, Israel-i joko iba
teyari menüngdaker aser
Democrats aser left-wing
politicians kari Israel nem US-i
senotsü teyari agütsüba nung
soiter Republicans aitsür, ta
Trump-i ashi.

"Israel nem senotsü
agütsütsü atema asenoki Israel
nem küm ka nung sen $4 billion
agütsütsü Bibi Netanyahu küna
tezüngzüktep yanglu, aser aji
anentsü atema ita ishika
tejakdang züngzüktepogo," ta
Trump-i ashi.

"Iba küm temer Israel nem
asenoki magütsütsü ta onok
züngzüktepogo. Tangbo parnoki
nüngdakra asenoki yaritsü," ta
pai ashi.

2023 küm Gaza nung rara
tenzükba sülen US nüburtemi
Israel bhukumba ajema
kumogo.

US midterm election agiba
mapang Trump-i iba sangdong
ya agütsü, kong par Republican
teloki takok angutsü teimla
kangabo mali, kechiaser US ya
ano Iran den mapang talangka
rara aruba ajanga par telok
jenjang tamajungba kumer lir.

US-i Israel nem teyari sen $4
billion agütsüba anentsü: Trump

"Tebilemdangba tajung agia liaka mapa
küma minyakra ajak amajok."

B I L E M D A N G A N G

NSPG den repsema 17buba Inter-District Athletics Meet tenzükogo

Dimapur,  Yimpoksüi/
November 3 (TYO):
Nagaland State & Para Games
(NSPG) 2026, den repsema
17buba Inter-District Athletics
Meet 2026 November 3 nü
Multi-Disciplinary Sports
Complex,  Dimapur nung
tenzükogo. Iba asayamung ya
Nagaland Olympic Association
(NOA)-i ayongzüka asayadar.

Anogo pezü asayatsü aliba
asayamung ya November 3
nungi 6 tashi "Stronger
Together" omen nung
ajemdaker asayardar.
Asayamung indang tagline ji
"17 Districts. One State. The
Spirit of Sport. The Pride of
Nagaland" lir.

Athletics meet nung tetsür
aser teburtem track and field

tetoktepba balala nung shilem
agitsü, kong 10000m, 800m,
1500m,500m, 400m, 200m,
100m, 4x100m relay, 4x400m
relay, high jump, discus throw,
javelin throw, triple jump aser
shotput densema lir.

Mezüngbuba anogo tebur
aser  tetsürtem 10,000m,
1,500m, 400m, 100m, 4x400m
relay, high jump aser shot put
asayatem nung shilem agiogo.

Asaya balala nung takok
angurtem ya asaya tembangba
sülen sangdonga liasü. Asaya
balala nung asayartemi parnok
sempet balala sayuogo.

Tanabuba anogo asayartem
200m, 800m, long jump, javelin
throw, 4x100m relay aser
4x400m relay nung tokteptsü.
Tasembuba anogo 5,000m,

triple jump, discus throw aser
4x400m relay asayatsü. Iba
asayamung ya pezünübuba
tebur aser tetsür cross-country
finals asayaba sülen
tembangtsü.

State kübok district balala
nungi asayar tem parnok
sempet sayatsü, saisabong
balala  ajungkettsü aser
saisabong ajanga district tem
telongjem tali adokdaktsütsü
nükjidong nung iba asayamung
ayongzükogo.

Maneni iba asayamung
ajanga saisabong nung shilem
agitsü atema nüburtem taliba
ajungmesotsü aser  lanur
asayartem nem parnok sempet
sayatsü aser state level nung
tokteptsü atema maongka
agütsütsü imlar.

Mokokchung, Yimpoksüi/
November 3 (TYO):
Salangtem Youth Union (SYU)-
i sangdong ka ajanga, taruba
SYU Open Futsal Tournament
thinenba atema sasaseta
bilemba lemsatepogo. Iba
asayamung ya November 3
nungi 5 tashi asayatsü liasü,
saka 2027 küm March ita-i
thinenogo.

Hombarnü senden ka
amenba mapang iba telemtetba
ya agia liasü. Mimlai lia
inyakyim nung tetsükdaktsü kar
adokba ajanga iba telemtetba ya
agitsüsa aküm.

Team balala iba asayamung
atema bendanga agüja renemshi
tenzükba ngua Union-i iba
temelenshi ajanga asayar,
supporter aser partner tem
shirok daksa kongshiogo, parnok
ajak dang tatok meshiogo.

"Küm shia iba asayamung
atema asaya meimertem kanga
yongyatepa ataba onoki meteta
lir, aser iba asayamung thinentsü

atema telemtetba agitsü ya
temela masü asü," ta Salangtem
Youth Union otongdar kati ashi.

"Onok asoshi mapa
tongtibangtibaji asayartem aser
fan temi langa aliba ama
asayamung tajung ka
ayongzüka asayatsüji lir.
Mapang tatsüka tsüngda ya
technical tsütsü tetsükdaktsü
balala aliba ya bentettsü aser
tajungba renemshir meyipa
arutsü," ta otongdar yagisa
shisem.

2027 küm March ita iba
asayamung ya koba anogo
nungi tenzüka asayatsü, iba
idang osang mapangtong nung
local press aser official media
channel tem ajanga
metetdaktsütsü.

Salangtem Youth Union-isa,
iba tetsükdaktsü atema sasa
biemba lemsatepba den team,
sponsor, aser parnok nongita
yarier ajaki ken o angateta
aremzüka ataba atema kanga
pelaba lemsatepa liasü.

Yimpoksüi/November 3,
2026 (Agencies): England
den taruba asayamung atema
Australia-i white-ball squad
nung asayar tasen ishika
züngoksemogo. Fast bowler
Mahli Beardman aser
allrounder Jack Edwards aser
Liam Scott na Australia tenüng
nungi asayatsü jaokogo.

Maneni batter Ollie Peake
aser Jake Fraser-McGurk na
den wicketkeeper Lachlan
Shaw aser Sam Harper nata
squad nung densema lir. ODI
aser T20I naprongla ya Mitchell
Marsh lenisüba nung asayatsü.

"Iba ODI aser T20I
asayamung ajanga asayar aika
nem team tajung ka den asayaba
mapang parnok sempet sayutsü
atema maongka agütsütsü," ta

asayar shimertem rongnung
mendenbuba George Bailey-i
ashi.

Beardman, Peake, Edwards,
Scott, Nikhil Chaudhary aser
Joel Davies nunger tawa white-
ball asayamung nungbo
asayatokogo. Squad nung
Shaw aser Harper na dang
uncapped asayar lir.

Australia team November
13 nungi 18 tashi England
den kidang ODI a sem
asayatsü aser iba sülen T20I
asaya  pongu a sayatsü .
Asayatem ajanga Australia
nung lanur asayartem nem
2027 ODI World Cup atema
selection asoshi maongka
agütsütsü, koba South Africa,
Zimbabwe aser  Namibia
nung asayatsü lir.

Kidang New Zealand den
Test asayamung asayatsü lir
asünung fast  bowlers Pat
Cummins, Mitchell Starc aser
Josh Hazlewood nunger
anisüngzükdaktsüogo. Parnok
asem ya 2-1 agi South Africa
makokba Test  asayamung
nung asaya liasü.

Travis Head, Alex Carey,
Matt Renshaw, Josh Inglis,
Cooper  Connolly aser
Cameron Green nunger ajak
ODI squad nung densema lir,
saka T20I squad nungbo mali.

New Zealand den
asayamung sülen Australia
team India den Test pongu
asayatsü. Iba sülen Melbourne
nung England den Test asaya
150th anniversary aser Ashes
asayamung asayatsü.

Eng den asayamung atema Starc, Cummins, Hazlewood squad nung mali

Annual SYU Open Futsal Tournament thinener

Kohima, Yimpoksüi/
November 3 (TYO) : 10buba
Captain Kenguruse Memorial
trophy nung Mongolbarnü
Kohima XI, Head Hunters FC
aser G Sports FC nungeri pei
tata asaya kokogo.

Mezüngbuba asaya nung
Kohima XI-i goal 12-1 agi
Lushe FC kokogo. Asaya nung
Kevizakie aser Nisede nati goal
pezüzü idakja liasü.
Kekhrieletuo-ia hat-trick ka
idaktsü aser Menuophretou-ia
goal ka idaktsü. Lushe FC
atema goal ka ya Boshe-i idakja
liasü.

Tanabuba asaya nung Head
Hunters FC-i Zhadima FC goal
18-0 agi kokogo.

Iba asaya nung asayar ajak
dang nungi Thanglenhao-i
tajungba asaya-a goal ti idaktsü
aser Avito-ia goal ana idakja
liasü. Maneni Head Hunters pur
atema Meren, Haindingbe,

Winamthiu, Visieto, Pursunep,
Haotinmang, Kawijibo aser
Molutsupong nungeria goal
kaka idakja liasü.

M o n g o l b a r n ü
tatembangbuba asaya nung G
Sports FC-i goal 4-0 agi FC
Nova kokogo.

Asaya nung mezüngbuba
goal ya Ganchui-i minute 3buba
nung idaktsü aser Visalie-i
minute 10 aser 39buba nung
goal ana idakja liasü. Asaya
nung goal pezübuba ya Vila-i
idaktsü.

Mongolbarnü Kohima XI
aser Head Hunters FC nati pei
tata asaya amokbanger asaya
aser G Sports FC-ia asaya
ayong ayonga kokogo.

Bodhbarnü asayatem:
1. Sechü Zubza FC Academy

vs Peren district FC@ 1pm
2. Ntangki FC Peren vs

Fledgling FC Bhandari HQ
@5pm.

Capt. Kenguruse Memorial trophy asaya osang

